
Cyflwyniad 
 

Mae Coleg y Cymoedd yn ymrwymo i sicrhau diogelwch a lles pob dysgwr. Rydym yn cydnabod bod 

pawb yn gyfrifol am ddiogelu a hyrwyddo lles ein dysgwyr ac rydym yn ymrwymo i weithredu er lles 

pennaf dysgwyr bob amser.  

 

Diben y polisi hwn yw sicrhau bod trefniadau diogelu ac amddiffyn plant effeithiol ar waith ar draws 
Coleg y Cymoedd. Mae hefyd yn nodi’n glir ymrwymiad y coleg i ddatblygu arfer da a gweithdrefnau 
cadarn, gan sicrhau y caiff pryderon ac atgyfeiriadau yn ymwneud ag amddiffyn plant ac oedolion sy’n 
agored i niwed eu trin yn sensitif, yn broffesiynol ac mewn ffyrdd sy’n cefnogi anghenion dysgwyr. 
Mae gan y coleg ddyletswydd foesol a statudol i hyrwyddo ac amddiffyn lles plant ac oedolion sy’n 
wynebu risg a’u diogelu rhag niwed neu gamdriniaeth. Gall dysgwyr fanteisio ar gymorth diogelu trwy 
gyfrwng y Gymraeg ac, wrth gyfeirio dysgwyr at asiantaethau allanol, caiff dewis iaith y dysgwr ei 
gydnabod a’i ystyried. 
 

 

Mae’r polisi hwn a’r holl weithdrefnau diogelu cysylltiedig ar draws y coleg yn berthnasol i’r holl staff 

a dysgwyr. Er bod gan staff lefelau amrywiol o gysylltiad â dysgwyr, rhaid i bawb fod yn ymwybodol o 

arwyddion posibl esgeulustod a cham-drin a bod yn glir ynghylch beth i’w wneud os oes ganddynt 

bryderon. 

Mae cyfrifoldebau Prevent y coleg, dan Ddeddf Gwrthderfysgaeth a Diogelwch 2015, yn rhan annatod 

o’r polisi hwn. Mae’r Coleg wedi cyhoeddi Protocol Prevent1 sy’n manylu ar rwymedigaethau’r coleg, y 

datganiad o bolisi, rolau a chyfrifoldebau a’r prosesau atgyfeirio mewnol ac allanol. 

Caiff y polisi hwn ei adolygu gan y Person Diogelu Dynodedig (DSP) yn rheolaidd i sicrhau ei fod yn 

parhau’n gyfredol ac yn ymgorffori’r holl gyngor ac arweiniad diogelu lleol a chenedlaethol. Cafodd ei 

lunio yn unol â deddfwriaeth ac arweiniad y llywodraeth a’r gweithdrefnau sydd wedi’u hamlinellu yng 

Ngweithdrefnau Diogelu Cymru, Cadw Dysgwyr yn Ddiogel (2022) a’r byrddau diogelu lleol (Cwm Taf 

Morgannwg a Gwent).  

 

Yn y polisi hwn, mae’r term “Plentyn” yn berthnasol i bob dysgwr dan 18 oed, fel y’i diffinnir gan Ddeddf 

Plant 1989. 

 

Mae’r polisi hwn yn berthnasol i bob dysgwr ar bob rhaglen ddysgu, beth bynnag fo’u modd neu leoliad 

astudio. 

 

Mae’r polisi hwn yn berthnasol i’r holl staff ac ymwelwyr â’r coleg. 

  

                                            
1 Mae’r protocol i’w weld ar y wefan a’r Porth Staff 

https://diogelu.cymru/cy/
https://www.llyw.cymru/cadw-dysgwyr-yn-ddiogel
https://www.cwmtafmorgannwgsafeguardingboard.co.uk/En/Home.aspx
https://www.cwmtafmorgannwgsafeguardingboard.co.uk/En/Home.aspx
https://www.gwentsafeguarding.org.uk/

Datganiadau Polisi 
 

Mae’r arweinwyr diogelu yn y coleg yn gyfrifol am gael y wybodaeth ddiweddaraf am unrhyw 

newidiadau i’r ddeddfwriaeth ac arweiniad presennol ac unrhyw ddeddfwriaeth neu arweiniad 

newydd. Mae’r timau diogelu’n gweithredu’r egwyddorion canlynol ac yn ceisio: 

• deall y cyd-destun a nodi’r risgiau; 

• cymryd camau i atal a lleihau niwed; 

• datblygu’r sgiliau a’r gwydnwch ymhlith dysgwyr i osgoi, gwrthsefyll a gwella o niwed; ac 

• ymgysylltu â rhieni/gofalwyr, staff, asiantaethau partner a’r gymuned ehangach i leihau’r perygl 

o niwed. 

 

Bydd y coleg: 

 

• yn mabwysiadu egwyddorion Recriwtio Mwy Diogel, gan gynnwys gwiriadau DBS a chofrestru 

â CGA; 

• yn rhoi cyngor ac arweiniad i bob ymwelydd ac aelodau staff newydd i sicrhau bod lles ein 

dysgwyr o’r pwys mwyaf; ac 

• yn darparu hyfforddiant ac arweiniad rheolaidd i’r holl staff a llywodraethwyr. 

 
Bydd y coleg yn cefnogi pob dysgwr trwy: 

 

• ddatblygu rhaglen diwtorial a chynnwys cwricwlwm i hysbysu dysgwyr a chaniatáu cyfleoedd i 

drafod materion diogelu, gan gynnwys cam-drin rhwng cyfoedion ac atal radicaleiddio; 

• cynnal ethos coleg sy’n hyrwyddo amgylchedd cadarnhaol, cynhwysol lle mae pawb yn teimlo’n 

ddiogel ac yn cael eu gwerthfawrogi; 

• cofnodi a rheoli’r holl bryderon y rhoddir gwybod amdanynt; 

• cynnal asesiadau risg yn ôl yr angen; a 

• chydweithio â chydweithwyr mewnol ac allanol i nodi a lleihau risgiau 

 

Diogelu 

 

Diogelu yw’r camau sy’n cael eu cymryd i hyrwyddo lles dysgwyr a’u hamddiffyn rhag niwed. Mae 

diogelu’n golygu: 

• Amddiffyn ein dysgwyr rhag cam-drin a chamdriniaeth 

• Atal amharu ar iechyd neu ddatblygiad dysgwyr 

• Sicrhau bod plant yn tyfu mewn amgylchiadau sy’n gyson â darparu gofal diogel ac effeithiol 

• Cymryd camau i alluogi pob dysgwr i gael y deilliannau gorau 

Mae’r arweinwyr diogelu2 yn y coleg yn sicrhau bod y coleg yn cydymffurfio â’r holl ddeddfwriaeth 

statudol, gan gynnwys y Ddyletswydd Prevent. Mae manylion am rolau diogelu dynodedig i’w gweld 

yn yr atodiadau. 

 

Amddiffyn Plant 

 

Mae amddiffyn plant yn rhan o’r broses ddiogelu. Mae’n canolbwyntio ar amddiffyn plant unigol y 

nodir eu bod yn dioddef neu’n debygol o ddioddef niwed sylweddol. Mae hyn yn cynnwys 

gweithdrefnau amddiffyn plant sy’n manylu ar sut i ymateb i bryderon am blentyn. Am ddiffiniadau o 

niwed (gan gynnwys cam-drin ac esgeulustod), gweler yr atodiadau. 

 
Dyletswydd Prevent 

Mae’r coleg yn cydnabod ei ddyletswydd dan adran 26 Deddf Gwrthderfysgaeth a Diogelwch 2015 i roi 

‘sylw dyledus i’r angen i atal pobl rhag cael eu denu i derfysgaeth’. Bydd pob aelod staff yn cael 

hyfforddiant ac arweiniad ary Ddyletswydd Prevent fel eu bod yn gallu adnabod dysgwyr a allai fod yn 

agored i radicaleiddio a deall sut i roi gwybod am eu pryderon. Rhaid i staff fod yn effro i newidiadau o 

ran ymddygiad dysgwyr, a allai ddangos y gallai fod angen eu hamddiffyn.  

 

Y DSPau ym mhob sefydliad sy’n gyfrifol am godi ymwybyddiaeth o beryglon radicaleiddio a sicrhau 

bod yr holl randdeiliaid yn cael hyfforddiant digonol. Bydd y DSP yng Ngholeg y Cymoedd yn cael y 

wybodaeth ddiweddaraf am fygythiadau ac ystyriaethau lleol a chenedlaethol yn ymwneud â 

radicaleiddio, gan gynnwys ymwybyddiaeth o’r bygythiad mwyaf, cyfredol i’w dysgwyr. Mae 

cydweithio â sefydliadau allanol yn hanfodol i gyflawni hyn. 

 

Bydd y coleg yn ceisio meithrin gallu dysgwyr i wrthsefyll radicaleiddio trwy hyrwyddo gwerthoedd 

Prydeinig, egwyddorion democrataidd a hyrwyddo parch at ddiwylliannau eraill. 

 

Bil Terfysgaeth (Diogelu Mangreoedd) – Deddf Martyn 

 

Mae’r coleg yn deall ei gyfrifoldebau o ran cadw dysgwyr, staff ac ymwelwyr yn ddiogel ar bob campws. 

Mae’r arweinwyr diogelu yn cyfarfod yn rheolaidd â Chynghorwyr Diogelwch Gwrthderfysgaeth a 

Phennaeth Seilwaith y coleg i asesu risg a llunio cynlluniau ‘parodrwydd’. Bydd y cynlluniau hyn yn 

sicrhau bod y coleg yn cydymffurfio â’r Bil Terfysgaeth (Diogelu Mangreoedd), pan ddaw’n Ddeddf. Am 

fwy o wybodaeth am Ddeddf Martyn, gweler Bil Terfysgaeth (Diogelu Mangreoedd) Llywodraeth Cymru 

– Nodiadau esboniadol (Mai 2023).  

 

 

                                            
2 Gweler atodiad 1 

https://assets.publishing.service.gov.uk/government/uploads/system/uploads/attachment_data/file/1154120/230501_Explanatory_Notes_-_Terrorism__Protection_of_Premises__Bill__002_.pdf

Cymorth Diogelu Penodol 
 
Cam-drin rhwng cyfoedion 
Mae’r coleg yn cymryd bwlio ac aflonyddu o ddifrif ac mae wedi ymrwymo i sicrhau y caiff yr holl 

ddysgwyr eu trin yn gyfartal ac â pharch. Ni fydd camymddwyn ac aflonyddu rhywiol yn cael eu goddef. 

Mae’r cyfrifoldeb hwn yn cyfeirio at unigolion y tu mewn a’r tu allan i’n sefydliadau ac yn cynnwys 

defnyddio’r rhyngrwyd a dyfeisiau cyfathrebu electronig, fel yr e-bost, ffonau symudol, consolau 

gemau, safleoedd rhwydweithio cymdeithasol ac ati.  

Mae’r coleg yn cydnabod bod potensial ar gyfer cam-drin ymhlith pobl ifanc a bydd staff yn cadw’n 

effro i arwyddion o gam-drin rhwng cyfoedion. Bydd staff yn dilyn arweiniad ar sesiynau tiwtorial ac yn 

dilyn gweithdrefnau diogelu’r coleg i roi gwybod am unrhyw bryderon a’u rheoli. 

  

Adolygwyd y polisi hwb gan ddefnyddio arweiniad Llywodraeth Cymru, sef ‘Canllawiau i leoliadau 
addysg am gam-drin rhywiol, camfanteisio ac ymddygiad rhywiol niweidiol gan gyfoedion’ ac adroddiad 
Estyn Aflonyddu rhywiol rhwng cyfoedion ymhlith dysgwyr 16-18 oed mewn colegau addysg bellach 
ledled Cymru (Mehefin 2023). Am fwy o wybodaeth, darllenwch bolisïau a gweithdrefnau Bwlio ac 
Aflonyddu’r sefydliad. 

 
Dysgwyr sy’n agored i niwed 
Mae rhai dysgwyr yn fwy agored i niwed nag eraill oherwydd anghenion gofal neu gymorth penodol 

a’u hamgylchiadau unigol neu amgylchiadau’r cartref. Maent yn cynnwys dysgwyr: 

 

• sydd ar y Gofrestr Amddiffyn Plant neu wedi bod arni; 

• sy’n derbyn gofal neu sydd â phrofiad o dderbyn gofal; 

• sy’n ofalwyr ifanc; 

• sy’n geiswyr lloches; 

• sydd â phrofiad o drawma sylweddol (yn ddiweddar neu’n hanesyddol); 

• sydd ag anghenion dysgu ychwanegol (ADY); ac/neu 

• sydd ag anabledd. 

 

Bydd y Coleg yn darparu cymorth ychwanegol i ddysgwyr sy’n agored i niwed, yn ôl y gofyn. Bydd y 

timau diogelu ym mhob sefydliad yn gweithio â chydweithwyr mewnol ac allanol i nodi a darparu’r 

cymorth hen, gan gyfeirio dysgwyr at sefydliadau allanol, fel y bo’n briodol.  

 

Anffurfio Organau Cenhedlu Benywod (FGM) 

Mae Anffurfio Organau Cenhedlu Benywod yn fath o gam-drin plant ac, fel y cyfryw, eir i’r afael ag ef 

yn y polisi hwn. Mae Llywodraeth y DU wedi llunio cyngor ac arweiniad ar FGM sy’n datgan, “Caiff FGM 

ei ystyried yn gam-drin plant yn y DU ac yn drosedd ddifrifol yn erbyn hawliau dynol merched a 

https://www.llyw.cymru/cam-drin-rhywiol-gan-gyfoedion-camfanteisio-ac-ymddygiad-rhywiol-niweidiol
https://www.llyw.cymru/cam-drin-rhywiol-gan-gyfoedion-camfanteisio-ac-ymddygiad-rhywiol-niweidiol
https://www.estyn.llyw.cymru/adroddiadau-thematig/aflonyddu-rhywiol-rhwng-cyfoedion-ymhlith-dysgwyr-16-18-oed-mewn-colegau
https://www.estyn.llyw.cymru/adroddiadau-thematig/aflonyddu-rhywiol-rhwng-cyfoedion-ymhlith-dysgwyr-16-18-oed-mewn-colegau

menywod. Dan yr holl amgylchiadau lle caiff FGM ei ymarfer ar blentyn, mae’n groes i hawl y plentyn i 

fywyd, ei hawl i gyfanrwydd corfforol, yn ogystal â’i hawl i iechyd. Mae Llywodraeth y DU wedi llofnodi 

nifer o ddeddfau hawliau dynol rhyngwladol yn erbyn FGM, gan gynnwys y Cytundeb ar Hawliau’r 

Plentyn.”  

 

Mae’r Coleg yn cydnabod bod ymarfer FGM yn y DU yn drosedd a bydd yr holl staff yn rhoi gwybod i’r 

heddlu am bryderon bod FGM wedi’i gyflawni, neu ar fin cael ei gyflawni, ar ddysgwr dan 18 oed. 

 

Recriwtio Mwy Diogel 
Mae’r adran Pobl a Diwylliant yn y coleg yn cydymffurfio â gweithdrefnau recriwtio mwy diogel, gan 

gynnwys: 

• cynnal gwiriadau Datgelu a Gwahardd i sicrhau bod yr holl staff yn addas i’w cyflogi, 

• adnabod a gwrthod ymgeiswyr sy’n anaddas i weithio gyda phlant, pobl ifanc ac oedolion sy’n 

agored i niwed, 

• ymateb i bryderon am addasrwydd ymgeiswyr yn ystod y broses recriwtio, 

• ymateb i bryderon am addasrwydd gweithwyr a gwirfoddolwyr ar ôl iddynt ddechrau yn eu rôl, 

a 

• sicrhau bod yr holl staff a gwirfoddolwyr newydd yn cymryd rhan mewn sesiwn ymsefydlu sy’n 

cynnwys diogelu/amddiffyn plant. 

 

Mae gan yr adran bolisïau a gweithdrefnau clir yn ymwneud â’r Gwasanaeth Datgelu a Gwahardd 
(gwiriadau DBS) ac ymddygiad staff mewn perthynas â diogelu, hefyd. Mae’n sicrhau bod aelodau staff 
sy’n gofrestreion Cyngor y Gweithlu Addysg (CGA) yng Nghymru yn ymwybodol o’r Cod Ymddygiad 
Proffesiynol a’r disgwyliadau yn y Cod yn ymwneud â diogelwch a lles dysgwyr dan eu gofal a chynnwys 
diogelu cysylltiedig. 
 
Mae gan yr adran bolisïau a gweithdrefnau i reoli honiadau am aelodau staff a bydd yn dangos 
dyletswydd gofal y coleg i gefnogi pawb dan sylw yn ystod y broses. Gweler polisïau a gweithdrefnau’r 
adran Pobl a Diwylliant am fwy o wybodaeth. 
 
Diogelwch ar-lein 
Bydd bod sefydliad yn cyfeirio at arweiniad a chyngor Llywodraeth Cymru a ddisgrifir yn y ddogfen 
Ffrydio byw a fideogynadledda: arferion ac egwyddorion diogelu i sicrhau bod ein cymuned o ddysgwyr yn 
cadw’n ddiogel wrth ddysgu ar-lein. Bydd cyngor a hyfforddiant rheolaidd yn cael eu rhoi i staff a dysgwyr 
ynghylch diogelwch ar-lein. 
 
Mae’r coleg yn cydnabod bod dysgwyr dan bwysau sylweddol gan apiau a gwefannau cyfryngau 
cymdeithasol, a all gael effaith negyddol ar eu diogelwch a lles. Mae gan y coleg Swyddog Lles Digidol 
dynodedig, sy’n gyfrifol am gynorthwyo dysgwyr i gadw’n ddiogel ar-lein. Am fwy o wybodaeth, ewch 
i’r Porth Dysgwyr. 
 

https://hwb.gov.wales/cadwn-ddiogel-ar-lein/ffrydio-byw-a-fideogynadledda-arferion-ac-egwyddorion-diogelu

Rhoi gwybod am bryderon 
 

Pa bryd i fod yn bryderus 

Gallai dysgwyr fod mewn perygl yn eu teulu, mewn lleoliad sefydliadol neu gymunedol, gan y rhai y 

maent yn eu hadnabod neu, yn anamlach, gan rywun dieithr.  

Gallai cam-drin fod ar ffurf: 

 

• Cam-drin corfforol 

• Cam-drin rhywiol 

• Cam-drin emosiynol 

• Esgeulustod 

• Cam-drin ariannol 

• Cam-drin seicolegol 

 

Ar gyfer arwyddion a dangosyddion o gam-drin, gweler atodiad 2. 

 

Dyletswydd i roi gwybod 

Mae gan bob rhanddeiliad (gan gynnwys staff, llywodraethwyr ac ymwelwyr) ddyletswydd i roi gwybod 

am bryderon diogelu, yn unol â Gweithdrefnau Diogelu Cymru3. Rhaid rhoi gwybod os oes gan unigolyn 

bryder neu amheuaeth bod dysgwr: 

 

• yn profi, neu mewn perygl o brofi, cam-drin, esgeulustod neu fathau eraill o niwed4; 

• ag anghenion gofal a chymorth; 

• ag anghenion gofal a chymorth ac, o ganlyniad i’r anghenion hynny, yn methu amddiffyn ei hun 
rhag cam-drin, esgeulustod neu’r perygl ohonynt. 

 

Os oes gan unrhyw un wybodaeth, pryderon neu amheuon bod plentyn yn dioddef, wedi dioddef neu’n 
debygol o fod mewn perygl o niwed, eu cyfrifoldeb nhw yw sicrhau y caiff y pryderon eu hatgyfeirio i 
dîm diogelu’r sefydliad. Mae hyn yn sicrhau y gellir rhoi gwybod i’r gwasanaethau cymdeithasol neu’r 
heddlu, sydd â dyletswyddau a phwerau statudol i wneud ymholiadau ac ymyrryd, yn ôl yr angen. 

NID YW HYN YN FATER O DDEWIS PERSONOL. 

 

 

                                            
3 Gweler y Gweithdrefnau Diogelu 
4 Gweler atodiad 2 

https://diogelu.cymru/cy/
https://safeguarding.wales/


 

     

9 | T u d a l e n  

 

 

Dolenni i Bolisïau a Gweithdrefnau 
 
Mae polisïau a gweithdrefnau’r coleg i’w gweld ar wefan y coleg.  
 
Mae’r polisïau/datganiadau/gweithdrefnau y ceir dolen iddynt yn cynnwys: 
 

• Protocol Prevent 

• Gweithdrefnau Diogelu 

• Polisi Ymddygiad a Disgyblu Dysgwyr 

• Polisi Addasrwydd i Astudio 

• Polisi Bwlio ac Aflonyddu Dysgwyr 

• Polisi Ymddygiad i’r Coleg Cyfan 

• Polisi Gofalwyr Ifanc 

• Dogfen ar Gaethwasiaeth Fodern a Masnachu Pobl 

• Polisi Diogelu Data 

• Polisi Preifatrwydd 

• Protocolau Rhannu Gwybodaeth  

• Polisi Cydraddoldeb, Amrywiaeth a Chynhwysiant 

• Polisi Cwynion 

• Polisi Disgyblu Staff 

• Polisi Perthnasoedd Personol (staff) 

• Cod Ymddygiad Staff 

• Polisi Defnydd Rhesymol o Rym 

• Polisi Gwrthfwlio ac Aflonyddu a’r ddogfen Llwybrau Adrodd 

• Polisi Camddefnyddio Alcohol a Sylweddau yn y Gwaith 

• Polisi Chwythu’r Chwiban 

 

Deddfwriaeth ac Arweiniad 
 

Rhaid i weithdrefnau diogelu ar draws y coleg ystyried y ddeddfwriaeth ganlynol:  
 

• Aflonyddu rhywiol rhwng cyfoedion ymhlith dysgwyr 16-18 oed mewn colegau addysg bellach 

ledled Cymru | Estyn (llyw.cymru) 

• Deddf Gwrthderfysgaeth a Dedfrydu 2021 

• Deddf Diogelu Rhyddidau (2012)  

• Deddf Hawliau Dynol (1998)  

• Deddf Plant (2004)  

https://www.cymoedd.ac.uk/about/polisiau-a-dogfennau/?lang=cy
https://www.estyn.llyw.cymru/adroddiadau-thematig/aflonyddu-rhywiol-rhwng-cyfoedion-ymhlith-dysgwyr-16-18-oed-mewn-colegau
https://www.estyn.llyw.cymru/adroddiadau-thematig/aflonyddu-rhywiol-rhwng-cyfoedion-ymhlith-dysgwyr-16-18-oed-mewn-colegau
https://www.legislation.gov.uk/ukpga/2021/11/contents
https://www.legislation.gov.uk/ukpga/2012/9/contents
https://www.legislation.gov.uk/ukpga/1998/42/contents
https://www.legislation.gov.uk/ukpga/2004/31/contents

• Deddf Cydraddoldeb (2010) 

• Deddf Addysg (2002) 

• Strategaeth Prevent (2011)    

• Mewn Dwylo Diogel: Rhoi gweithdrefnau amddiffyn oedolion ar waith yng Nghymru  

• Cyfarwyddyd Dyletswydd Prevent ar gyfer Addysg Bellach (2021)  

• Gweithdrefnau Diogelu Cymru (2019)  

• Cadw Dysgwyr yn Ddiogel (2021) dogfen rhif: 283/2022   

• Bwrdd Diogelu Rhanbarthol Caerdydd a'r Fro 

• Gweithdrefnau cwyno ar gyfer cyrff llywodraethu ysgolion yng Nghymru 2012  

• Deddf Diogelu Grwpiau Hyglwyf  

• Parchu Eraill: Canllawiau Gwrthfwlio 2003  

• Handling allegations of abuse against teachers and non-teaching staff  

• Deddf Gwasanaethau Cymdeithasol a Llesiant (Cymru) 2014 (Mae Rhan 7 y Ddeddf yn ymwneud 

â diogelu) 

• Deddf Anffurfio Organau Cenhedlu Benywod (2003) 

• Confensiwn y Cenhedloedd Unedig ar Hawliau'r Plentyn (UNCRC) 

• Mesur Hawliau Plant a Phobl Ifanc (Cymru) 2011 

• Deddf Trais yn erbyn Menywod, Cam-drin Domestig a Thrais Rhywiol (Cymru) 

 
Nid yw’r rhestr yn hollgynhwysol a gellir ychwanegu ati drwy statud yn y dyfodol, naill ai gan 
Lywodraeth y DU neu Lywodraeth Cymru ar faterion sydd wedi’u datganoli dan Ddeddf Llywodraeth 
Cymru 2006. 
  

https://www.legislation.gov.uk/ukpga/2010/15/contents
https://www.legislation.gov.uk/ukpga/2002/32/contents
https://assets.publishing.service.gov.uk/government/uploads/system/uploads/attachment_data/file/97976/prevent-strategy-review.pdf
https://socialcare.wales/cms_assets/file-uploads/7-All-Wales-Basic-Safeguarding-Awareness-Training-Legislation-and-guidance-summary.pdf
https://www.gov.uk/government/publications/prevent-duty-guidance/prevent-duty-guidance-for-further-education-institutions-in-england-and-wales
https://diogelu.cymru/cy/adu-i/adu-i-ap/a1p-p2/
https://www.llyw.cymru/sites/default/files/publications/2021-04/210419-cadw-dysgwyr-yn-ddiogel-rol-awdurdodau-lleol-cyrff-llywodraethu-pherchnogion-ysgolion-annibynnol-o-dan-ddeddf-addysg.pdf
https://www.cardiffandvalersb.co.uk/cy/
https://www.llyw.cymru/sites/default/files/publications/2018-03/gweithdrefnau-cwyno-ar-gyfer-cyrff-llywodraethu-ysgolion-yng-nghymru.pdf
https://www.legislation.gov.uk/ukpga/2006/47/contents
https://gov.wales/sites/default/files/publications/2018-05/NAFWC-23-03-respecting-others-anti-bullying-guidance.pdf
https://assets.publishing.service.gov.uk/government/uploads/system/uploads/attachment_data/file/361444/DFE-RR192.pdf
https://www.legislation.gov.uk/cy/anaw/2014/4/contents/welsh
https://www.legislation.gov.uk/ukpga/2003/31/contents
https://downloads.unicef.org.uk/wp-content/uploads/2010/05/UNCRC_united_nations_convention_on_the_rights_of_the_child.pdf
https://www.legislation.gov.uk/cy/mwa/2011/2/contents/welsh
https://www.llyw.cymru/trais-yn-erbyn-menywod-cam-drin-domestig-thrais-rhywiol-cynllun-blynyddol-cynghorwyr-cenedlaethol-2021-2022-html

Atodiad 1 
 
Arweinwyr Diogelu 

  
 
Dolen i fanylion staff o’r porth 
 
 
Yr Uwch Berson Dynodedig (DSP) sy’n gyfrifol am Amddiffyn Plant ac Oedolion sy’n Agored i Niwed 
yw’r Is-bennaeth (COO). Y DSP sy’n gyfrifol am ddatblygu a monitro’r polisi a’r weithdrefn hon. Ef neu 
hi fydd y prif gyswllt ar gyfer materion diogelu corfforaethol. Bydd yn sicrhau bod y Pennaeth a’r corff 
llywodraethol yn ymwybodol o achosion difrifol. 

  
Yr Uwch Swyddog Diogelu Dynodedig (SDSO) yw’r Pennaeth Cynorthwyol Profiad Dysgwyr. Bydd y 
SDSO yn cefnogi’r DSP i ddatblygu a monitro’r polisi, yn cynnig cyngor o ddydd i ddydd i staff y coleg ac 
asiantaethau allanol ar bolisi a gweithdrefnau ac yn gweithredu fel ei (d)dirprwy yn ei (h)absenoldeb.   

  
Mae’r Pennaeth Llesiant a Diogelu (HoWS), y Cyfarwyddwr Dysgwyr a Gwasanaethau Campws (DLCS) 
a’r Cyfarwyddwr Pobl a Diwylliant yn Swyddogion Diogelu Dynodedig (DSOau). Y Pennaeth Llesiant a 
Diogelu fydd yn ysgwyddo’r prif gyfrifoldeb am ddiogelu ar draws y coleg o ddydd i ddydd, ac fe’i 
cefnogir gan y Swyddogion Diogelu, gyda’r Cyfarwyddwyr Dysgwyr a Gwasanaethau Campws yn gyfrifol 
am sicrhau y caiff y gweithdrefnau diogelu eu dilyn ar bob campws. Cânt eu cefnogi’n agos gan y DSP 
a’r SDSO. 

  
Bydd Llywodraethwr Diogelu Dynodedig y Coleg yn cyfarfod â’r DSP bob tymor i gael sicrwydd bod 
polisïau, prosesai a gweithdrefnau effeithiol ar waith i ddiogelu dysgwyr.   
  
Caiff enwau a manylion cyswllt yr aelodau staff dynodedig eu harddangos mewn mannau strategol ar 
bob campws ac ar y Porth Staff. 

Atodiad 2 
 

Arwyddion a Dangosyddion o Gam-drin 

 

Dylai’r holl staff ymgynefino â Gweithdrefnau Diogelu Cymru am gyngor ac arweiniad. 

Mae pawb yn gyfrifol am ddiogelu. 

 

Mae diogelu effeithiol yn mynnu: 

• Bod pob aelod staff a phob rhanddeiliad yn chwarae eu rhan ac yn cyfrannu at ddiogelu a hyrwyddo lles 

dysgwyr. 

• Rhannu gwybodaeth yn unol ag arweiniad5. 

• Bod staff yn gweithio â chydweithwyr mewnol ac allanol i ddeall ein dysgwyr, eu hamgylchiadau a’u 

hanghenion gofal, cymorth a diogelwch yn well. 

• Datblygu perthnasoedd gwaith cydgynhyrchiol i gefnogi dysgwyr sydd mewn perygl. 

 
Diogelu Plant6 
 
Mae pawb yn gyfrifol am ddiogelu plant. Gall pob plentyn gael ei frifo, ei roi mewn perygl o niwed neu gam-drin, 

beth bynnag fo’i oedran, rhyw, crefydd neu ethnigrwydd. Mae deddfwriaeth diogelu ac arweiniad y llywodraeth 

yn datgan bod diogelu yn golygu: 

• amddiffyn plant rhag cael eu cam-drin 

• atal amharu ar iechyd neu ddatblygiad plant 

• sicrhau bod plant yn cael eu magu mewn amgylchiadau sy’n gyson â darparu gofal diogel ac effeithiol 
 

Dylai hawliau’r plentyn fod yn hollbwysig i’n hymagwedd. 
 
Mae’r dolenni isod yn rhoi disgrifiadau o’r cam-drin, esgeulustod a niwed a all arwain at roi plentyn mewn perygl. 
Mae’n bwysig nodi NAD yw’r rhain yn rhestrau hollgynhwysol. Yn hytrach, cânt eu rhoi i gynnig awgrymiadau i 
ymarferwyr a allai eu rhybuddio am gam-drin neu esgeulustod posibl mewn oedolyn neu blentyn. 

Cam-drin corfforol 

Cam-drin rhywiol 

Esgeulustod 

Cam-drin emosiynol ac esgeulustod 

 
 
 
 
 

                                            
5 Rhannu gwybodaeth er mwyn diogelu plant: canllawiau https://www.llyw.cymru/rhannu-gwybodaeth-er-mwyn-diogelu-
plant  
6 Y diffiniad cyfreithiol o blentyn yw unrhyw un dan 18 oed 

https://diogelu.cymru/cy/
https://diogelu.cymru/cy/chi-i/chi-i-cp/c1p-p2a/
https://diogelu.cymru/cy/chi-i/chi-i-cp/c1p-p2b/
https://diogelu.cymru/cy/chi-i/chi-i-cp/c1p-p2c/
https://diogelu.cymru/cy/chi-i/chi-i-cp/c1p-p2d/
https://www.llyw.cymru/rhannu-gwybodaeth-er-mwyn-diogelu-plant
https://www.llyw.cymru/rhannu-gwybodaeth-er-mwyn-diogelu-plant

Oedolion mewn Perygl 
 
Gall oedolion fod mewn perygl o’r un mathau o gamdriniaeth â phlant – corfforol, rhywiol ac emosiynol. 
Gallant hefyd fod mewn perygl o gam-drin ariannol neu esgeulustod, yn enwedig os ydynt yn dibynnu 
ar gymorth gan bobl eraill os oes ganddynt anghenion gofal neu gymorth.  
 
Gall oedolion sy’n agored i niwed gynnwys y rhai: 

• sydd ag anabledd; 

• sydd ag anhawster dysgu sylweddol; 

• nad ydynt yn gallu amddiffyn eu hunain neu roi gwybod am gamdriniaeth; 

• sy’n ddigartref; ac/neu 

• sy’n gaeth i gyffuriau neu alcohol. 
 
Mae’r ddolen isod yn arwain at ddisgrifiad o’r gwahanol fathau o gam-drin ac esgeulustod y gall 
oedolion sydd mewn perygl gael profiad ohonynt a’r ffyrdd y gall camdriniaeth ddod i’r amlwg. Mae’n 
bwysig nodi y gall camdriniaeth fod yn gysylltiedig ag un digwyddiad penodol neu cam-drin ac 
esgeulustod parhaus a/neu fynych. Gallai’r camdriniaeth ddeillio o un mater, fel camddefnyddio 
alcohol neu gyffuriau, neu groniad o amgylchiadau ac achosion straen, fel trais a cham-drin domestig, 
ynysu cymdeithasol ac amddifadedd. 
 
Dylai staff fod yn ymwybodol nad yw asesu niwed yn golygu rhestru’r ffactorau risg sy’n cronni yn unig 
a thybio mai po hiraf yw’r rhestr y mwyaf tebygol yw lefel y niwed: gall un ffactor risg yn unig gael 
effaith sylweddol. 
 
Awgrymiadau Ymarfer: Arwyddion a dangosyddion posibl o gamdriniaeth ac esgeulustod mewn 
oedolion sy'n wynebu risg 

 

https://diogelu.cymru/cy/adu-i/adu-i-ap/a1p-p2/
https://diogelu.cymru/cy/adu-i/adu-i-ap/a1p-p2/

